
INFORME DE INTERVENCION

En cumprimento da legalidade vixente, en relacion co Expediente de modificacion do
orzamento: 05/2026, que contén un expediente de créditos extraordinarios “EXT.
05/26", outro de suplementos de créditos "SUP 05/26", mais a Modificacion do Anexo
Il das bases de execucion, emitese o sequinte informe:

LEXISLACION APLICABLE

* Artigos 177, 179 e 180 do TRLRFL, aprobado por RDL 2/2004, de 5 de marzo.

* Artigos 34 a38e 40a42doR.D. 500/1990, de 20 de abril (RD).

* Artigos 2, 3, 11, 12, 27 e demais concordantes da Lei Organica 2/2012, de 27 de abril,
de Estabilidade Orzamentaria e Sustentabilidade Financeira.

* Acordo do Consello de Ministros de 13 de decembro de 2023, polo que se fixan os
obxectivos de estabilidade e teito de gasto non financeiro das Administracions
Publicas para 2024-2026.

e Bases de execucion do orzamento.

FUNDAMENTOS XURIDICO-ECONOMICOS

Este expediente financiase maioritariamente con aforro propio procedente de
exercicios anteriores, é dicir, con remanente liquido de tesoureria para gastos xerais.

Respecto do cumprimento da Lei de Estabilidade Orzamentaria e Sustentabilidade
Financeira, periodicamente inférmase sobre o cumprimento, polo tanto, non procede
incorporar ao expediente un informe especifico.

En relacion coas subvencions nominativas que se relacionan neste expediente, sera
necesario que se xustifique, cando se tramite o procedemento da sua concesion, a
imposibilidade ou a dificultade para a sUa concesion mediante procedementos de
concorrencia competitiva.

Este expediente de modificacion de crédito, en funcion das obrigas que se cheguen a
recofiecer ao longo do exercicio poderia dar lugar na liquidacion do orzamento ao
incumprimento de dita Lei de Estabilidade. Si ben, non cabe admitir que o seu
emprego para financiar investimentos ocasione unha situacion de déficit estrutural, xa
que as aplicacions obxecto da modificacion corresponden con investimentos que ao
longo do exercicio posiblemente acaden un nivel moi baixo de execucion,
probablemente non se chegue a recofiecerse obrigas no exercicio 2026.

Ademais, as aplicacions obxecto da modificacion, non supofien a asuncion de novas
actividades ou servizos por parte da Deputacion, que impliquen un incremento no
futuro dos gastos de funcionamento, mantemento ou conservacion.

A tramitacion destes expedientes respecta o equilibrio orzamentario.
A tramitacion destes expedientes esixe os tramites seguintes:

- Ditame da Comision Informativa.

- Acordo Plenario.

- Exposicion 6 publico polo prazo de 15 dias habiles.

- Acordo Plenario de resolucion de reclamacions, se fose o caso e,
aprobacion definitiva.

- Publicacion do resumo por capitulos no B.O.P.

Data: 15/06/2026 19:18

CONCLUSION

Inférmase favorablemente este expediente de modificacion do presuposto, xa que
cumpre cos requisitos establecidos na normativa, tanto en relacion cos gastos que se
pretenden financiar como en relacion cos recursos que os financian.

Asinado dixitalmente ao marxe.

